
lIl. OUTRAS DISPOSICIONS
CONSELLERIA DE POLITICA SOCIAL E IGUALDADE

EXTRACTO da Orde do 2 de xullo de 2025 pola que se regulan as bases que
rexeran o procedemento de concesion de axudas a entidades privadas para o
fomento da gratuidade da atencién educativa dos nenos e nenas da Comunidade
Auténoma de Galicia en escolas infantis 0-3 para o curso 2025/26 e se procede
a suia convocatoria (codigo de procedemento BS420C).

BDNS (Identif.): 844862.

De conformidade co previsto nos artigos 17.3.b) e 20.8.a) da Lei 38/2003, do 17 de
novembro, xeral de subvencions, publicase o extracto da convocatoria cuxo texto completo
se pode consultar na Base de datos nacional de subvencions:

https://www.infosubvenciones.es/bdnstrans/GE/es/convocatoria/844862
Primeiro. Entidades beneficiarias

1. Poderan optar a estas axudas as entidades privadas que desenvolvan a sua activida-
de na Comunidade Auténoma de Galicia, non accedan a bonificacion a través doutras lifias
de axuda da Conselleria de Politica Social e Igualdade, apliquen a gratuidade da atencion
educativa nas escolas infantis 0-3 da sua titularidade ou da sua xestion e cumpran os se-
guintes requisitos:

a) Estar debidamente inscrita no Rexistro Unico de Entidades Prestadoras de Servizos
Sociais da Conselleria de Politica Social e Igualdade, de acordo co disposto no Decre-
to 254/2011, do 23 de decembro, polo que se regula o réxime de rexistro, autorizacion,
acreditacion e a inspeccion dos servizos sociais en Galicia.

b) Que a escola infantil 0-3 pola que solicita as axudas dispofia do permiso de inicio de
actividades para a prestacion do servizo de escola infantil outorgado pola Conselleria de
Politica Social e Igualdade.

¢) Que a escola infantil 0-3 pola que solicita as axudas dispon da documentacién que
acredita que os nenos e nenas que asisten a ela seguen o calendario de vacinacion infantil
do Programa galego de vacinacion e estan empadroados nun concello da Comunidade
Auténoma de Galicia.

d) Que a escola infantil 0-3 pola que solicita as axudas ten as suas tarifas desagregadas
por tipo de gasto e actualizadas no Rexistro Unico de Entidades Prestadoras de Servizos
Sociais da Conselleria de Politica Social e Igualdade.

2. Quedan excluidas do previsto no numero anterior as entidades privadas que xestio-
nan escolas infantis 0-3 de titularidade da Axencia Galega de Servizos Sociais, do Consor-
cio Galego de Servizos de Igualdade e Benestar e de titularidade municipal.

Segundo. Obxecto e finalidade

1. Esta orde ten por obxecto convocar, en réxime de concorrencia non competitiva, o
procedemento de concesidon de axudas econdémicas a entidades privadas para promover a
aplicacion nas escolas infantis 0-3 anos da sua titularidade dunha bonificacién do 100 % do
prezo correspondente a atencion educativa prestada aos nenos e nenas da Comunidade
Auténoma de Galicia entre 0 1 de setembro de 2025 e o 31 de xullo de 2026 (cddigo de
procedemento BS420C).

2. Asi mesmo, seran destinatarias da concesion de axudas econdmicas as entidades
privadas xestoras destes recursos que acrediten a aplicacion dunha bonificacién do 100 %
do prezo correspondente a atencion educativa prestada dende o inicio do dito curso.

3. Para os efectos desta orde entenderase por atencién educativa o conxunto de aten-
cions e coidados profesionais de caracter integral, prestados baixo unha perspectiva edu-
cativa, aos nenos e as nenas durante a sua estancia nunha escola infantil, segundo a
modalidade de xornada pola que opten. A opcidn elixida implica a asistencia regular e
continuada a escola infantil durante un maximo de 8 e un minimo de 3 horas diarias, res-
pectivamente.

Exceptuase da actuacion subvencionable o custo do servizo de comedor, cociia, as
actividades extra a atencién educativa, os materiais, e calquera outro tipo de servizos e
conceptos que supoian un custo adicional cuantificable para a escola infantil.

4. Para ter dereito as axudas reguladas nesta orde os nenos e nenas deben ter a sua
residencia na Comunidade Autonoma de Galicia.

5. Para os efectos desta orde, considérase que as nenas e 0s nenos con necesidades
especificas de apoio educativo ocupan duas prazas. Neste caso, a axuda que resulte se-
gundo o establecido neste artigo multiplicarase por dous.

Terceiro. Bases reguladoras

Orde do 2 de xullo de 2025 pola que se regulan as bases que rexeran o procedemento
de concesién de axudas a entidades privadas para o fomento da gratuidade da atencion
educativa dos nenos e nenas da Comunidade Auténoma de Galicia en escolas infantis 0-3
para o curso 2025/26 e se procede a sua convocatoria (codigo de procedemento BS420C).

Cuarto. Financiamento

1. As axudas obxecto desta convocatoria destinase un orzamento total de 47.097.512
euros coa seguinte desagregacion:

Aplicacién orzamentaria Cédigo proxecto Ano 2025 Ano 2026 Total
08.02.312B.470.2 2020.00052 12.837.990 € 22.466.483 € 35.304.473 €
08.02.312B.481.3 2020.00052 4.288.377 € 7.504.662 € 11.793.039 €

Total 17.126.367 € 29.971.145 € 47.097.512 €

2. O artigo 7.un.s) da Lei 4/2024, do 27 de decembro, de orzamentos xerais da Comuni-
dade Auténoma de Galicia para o ano 2025, establece que teran excepcionalmente a con-
sideraciéon de ampliables os créditos incluidos na aplicacion 08.02.312B.470.2 que finan-
cien a gratuidade na educacion infantil de 0 a 3 anos e os créditos incluidos na aplicacion
orzamentaria 08.02.312B.481.3 destinados a financiar a gratuidade da atencién educativa
nas escolas infantis de 0 a 3 anos.

3. O incremento dos créditos sinalados nos numeros anteriores queda condicionado a
declaracién da sua dispofiibilidade previa aprobacion da modificacion orzamentaria que
proceda. A ampliacién do crédito publicarase nos mesmos medios que a convocatoria sen
que implique a apertura de prazo para presentar novas solicitudes nin o inicio de novo

computo de prazo para resolver.
Quinto. Tipos de axuda e contia

1. A convocatoria comprende unha lifia de axudas destinada a compensar a aplicacién
da bonificacion do 100 % do prezo da atencién educativa na contia do prezo mensual que
lle correspondera aboar & familia segundo as tarifas establecidas polas horas de asistencia
do neno ou nena ata un maximo de 350 euros/mes por praza a xornada completa, excluido

0 mes de vacacions do neno ou nena.

2. As axudas calcularanse en funcion das tarifas da escola infantil no curso 2025/26,
as cales poderan incrementarse, respecto das do curso anterior, ata un 4 % sen superar o
tope de 350 euros por atencion educativa no cal esta incluida a parte proporcional da ma-
tricula. No caso de escolas infantis cuxo prezo por xornada completa unha vez realizado o
incremento do 4 % indicado resultase inferior a 300 euros, poderan realizar un incremento
de ata o dito prezo de 300 euros. O calculo deste importe obterase multiplicando 11 men-
sualidades, como maximo, polo nimero de prazas ocupadas na escola infantil a data 1 de
marzo de 2025 e polas tarifas correspondentes.

No caso de escolas infantis que obtefian o permiso de inicio de actividades transcorrido
o prazo ordinario de presentacion de solicitudes, o calculo da axuda obterase multiplicando
11 mensualidades, como maximo, polo numero de prazas autorizadas no permiso de inicio
de actividades ou polo numero de nenos/as matriculados na escola infantil no momento de
presentacion da solicitude e polas tarifas correspondentes.

3. Para os efectos do previsto nos numeros anteriores, durante todo o periodo subven-
cionable a entidade entregara as familias os xustificantes mensuais de pagamento en que
conste o numero de horas ao dia de asistencia e o importe que lle corresponderia aboar
coa lenda prezo bonificado 100 % pola Xunta de Galicia.

Nos supostos nos que as axudas non acaden o 100 % do custo da atencion educativa
sera a cargo das entidades beneficiarias a contia da bonificacidon no que exceda da contia
da subvencion outorgada pola Administracion autondmica.

4. As entidades beneficiarias destas axudas poderan cobrar as familias ata a contia es-
tablecida para unha mensualidade do prezo pola xornada solicitada en concepto de reserva
de praza. Unha vez realizada a inscricion e constatada a asistencia a escola infantil durante
un minimo dun mes o pagamento efectuado sera compensado pola entidade beneficiaria
ao longo do curso escolar por partes proporcionais a partir do mes de outubro segundo os
meses que resten para finalizar o curso vixente, con outros servizos e conceptos distintos
da atencion educativa que preste no centro.

5. En ningun caso as entidades beneficiarias titulares ou xestoras de escolas infantis
poderan cobrar as familias por conceptos diferentes aos xa establecidos na tarifa de prezos
dos cursos anteriores, agas que se ofrezan novos produtos ou servizos de contratacion
voluntaria. Tampouco poderan cobrar polo desenvolvemento do proxecto educativo nin
pedagoxias alternativas.

6. A falta de asistencia & escola infantil 0-3 durante un periodo de 5 dias consecutivos
sen xustificar dara lugar a baixa do alumno/a no programa da gratuidade.

7. No caso de traslados de centro unha vez comezado o0 mes, a axuda correspondente
ao dito mes aboarase de xeito proporcional a cada un dos centros en que se cause a baixa
e se produza a alta.

8. As entidades beneficiarias titulares ou xestoras das escolas ofertaran o servizo de
atenciéon educativa durante un minimo de 8 horas diarias.

9. As axudas polas altas, que non respondan a un traslado, que se produzan na escola
infantil despois do dia 1 do mes de ingreso no centro seran aboadas na parte proporcional
que corresponda desde o dia de alta.

10. As baixas, que non respondan a un traslado de centro, que se produzan na escola
infantil despois do dia 1 do mes correspondente seran aboadas na parte proporcional que
corresponda ata o dia da baixa.

11. A asistencia a escola infantil por un periodo igual ou inferior a un mes, agas que se
trate dun traslado efectivo de centro, non se considera asistencia regular e continuada e
non xera dereito ao pagamento da cota correspondente nin a devolucién da contia aboada
en concepto de reserva de praza.

Sexto. Prazo de presentacion de solicitudes

O prazo de presentacién das solicitudes sera dun mes contado a partir do dia seguinte
ao da publicacién desta orde no Diario Oficial de Galicia. No caso de escolas infantis que
obtefian o permiso de inicio de actividades con posterioridade a publicacién desta convo-
catoria, o prazo de presentacion de solicitudes sera dun mes a partir da data de notificacion
do dito permiso finalizando en todo caso o 28 de novembro de 2025.

No caso de escolas infantis en que se producise un cambio de titularidade e a entida-
de cesante non solicitara esta subvencion, o prazo de presentacion de solicitudes sera
dun mes a partir da data de notificacion do dito permiso finalizando en todo caso o 28 de
novembro de 2025.

Entenderase como ultimo dia do prazo o correspondente ao mesmo ordinal do dia da
publicacion ou, de ser o caso, do dia da notificacion do permiso de inicio de actividades.
De acordo co previsto no artigo 30 da Lei 39/2015, do 1 de outubro, se o ultimo dia do

prazo fose inhabil, entenderase prorrogado ao primeiro dia habil seguinte, e se no mes de
vencemento non houbese dia equivalente ao inicial do cémputo, entenderase que o prazo
expira o ultimo dia do mes.

Santiago de Compostela, 2 de xullo de 2025

Fabiola Garcia Martinez
Conselleira de Politica Social e Igualdade

